
　〈從祖誅不得嗣〉

高麗國相李仁人囚禑而立其子昌爲玉遣使姜伯淮來

貢尋仁人子成桂廢昌而立定昌國院君王瑶主國事○

魯王卒　上諭禮部李原名曰父子天性謚法公義朕不

得以私恩廢公義可謚曰荒

庚午〈洪武二十三年〉

正月命晉王成祖分道伐虜○貴州苗叛延安侯唐勝宗

討平之○贛賊湖蠻叛命東川侯胡海爲征南將軍帥師

十萬討之師渡九溪大庸度天火嶺六古卑洞擒獲蠻酋

夏三八古皮等械送京師還次賀山擊斬蠻兵千餘分道

勦捕散毛部落俘獲亦千計還京尋以公侯還鄕側賜海

金銀鈔幣歸老于家是年海卒○進士王希曾言其母任

氏之喪以改嫁服止朞年願終三年之制　上命禮部議

之尙書李原名奏曰不喪出母古之制也布曾之母旣以

失節難渝定制詔從之○通政使茹瑺引奏潮州府學生

陳質言父戍太寧已死今有司取其補伍自念從幼荷國

敎育願賜卒業　上謂兵部尙書沈縉曰國家得一卒易

得一才難此生旣有志於學可削其兵籍遣歸進學縉對

曰此生學未見成效若遂削其兵籍則缺軍伍　上曰人

才必養之未用之先而用之旣成之後事有輕重難拘一

--

律苟軍士缺伍不過失一力士耳若獎成一賢才以資任

用其繫豈不重乎○定馬政

　〈初江南人俱以十一户養一馬江北鳳陽廬州等府滁和二州止一户養一馬　上念其勞逸不均命江北民〉

　〈增至五户養一馬仍命太僕寺江南江北各有北馬萬匹爲孳生種馬其餘悉發草地牧放江北之人每户再〉

　〈給鈔三百貫別市種馬孳生以補見缺之數其正從爲二匹官止歲收一駒餘聽民自鬻其飛熊廣武英武三〉

　〈衛牧馬亦如江北五户之例〉

二月考定王國合祀山川諸神　上曰王國有嶽鎮卽以

嶽爲正次海次鎮次瀆風雲雷雨之神又次之于是禮官

爲圖以進使頒之列國復命東海則燕齊皆祭東嶽東鎮

齊魯皆祭西海秦蜀皆祭晉祭北海○國子祭酒宋訥卒

　〈訥在成均倡學規立師道宿弊以釐至是疾卒　上爲文遣官致祭故事文臣四品無給喪費者給自公始又〉

　〈遣行人致祭于家爲治墳塋官其次子復祖爲司業〉

凉國公藍玉討西番敗其衆于大渡河○龍州知縣陳敬

爲吏部侍郎

三月燕王師至迤都故元太尉乃兒不花丞相咬住忽哥

赤知院阿魯帖木兒等皆降先是燕王出古北口諭友德

等曰吾與諸將軍受命提兵沙漠掃淸胡虜今虜無城郭

居止其地空曠千里行師必有耳目不得其所難以成功

諸將皆諾卽發騎哨得虜跡知乃兒不花等馳廬帳于迤

都遂進兵適大雪諸將欲止燕王曰天大雪虜必不虞我

